ՏԵՂԵԿԱՆՔ - ՀԻՄՆԱՎՈՐՈՒՄ


     Հայաստանի Հանրապետության կառավարության 1999 թվականի օգոստոսի 25-ի թիվ 532 որոշման մեջ փոփոխություններ և լրացումներ կատարելու անհրաժեշտությունը կայանում է նրանում, որ փոփոխվել են գործադիր մարմինների անվանումները, ինչպես նաև նրանց գործառույթները:

      Համաձայն <<Պաշտպանության մասին>> Հայաստանի Հանրապետության օրենքի 4-րդ և 7-րդ հոդվածների, <<Քաղաքացիական պաշտպանության մասին>>  Հայաստանի Հանրապետության օրենքի 7-րդ, 9-րդ, 11-րդ, 12-րդ հոդվածների , <<Տեղական ինքնակառավարման մասին>> Հայաստանի Հանրապետության օրենքի 36-րդ, 41-րդ, 42-րդ հադվածների սովորողների նախազորակոչային պատրաստությունը և ռազմահայրենասիրական դաստիարակությունը ավելի ամուր հիմքերի վրա է դրվում և դառնում է համապատասխան հանրապետական մարմինների անմիջական ուշադրության տակ գտնվող անընդհատ գործունեության առարկա, որը անմիջական կապ ունի Հայաստանի Հանրապետության ազգային անվտանգության հայեցակարգի և Հայաստանի Հանրապետության պաշտպանունակության բարձրացման գործընթացի հետ:
      <<Հայաստանի Հանրապետության կառավարության 1999 թվականի օգոստոսի 25-ի թիվ 532 որոշման մեջ փոփոխություններ և լրացումներ կատարելու մասին>> ՀՀ կառավարության որոշման  նախագիծը մշակելիս հաշվի  են առնվել << Հանրակրթության մասին>>  ՀՀ օրենքի պահանջները:
       Ելնելով վերը նշվածից`  նպատակահարմար ենք գտնում Հայաստանի Հանրապետության կառավարության 1999 թվականի օգոստոսի 25-ի թիվ 532 որոշման մեջ կատարել փոփոխություններ և լրացումներ:

